
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E DISA RREGULLAVE PËR REGJISTRIMIN E KOALICIONEVE ZGJEDHORE NË KQZ
Komisioni Qendror i Zgjedhjeve në mbledhjen e datës 06.03.2015, me pjesëmarrjen e:
Lefterije
LUZI-



Kryetare

Denar 

BIBA-



Zv.Kryetar

Edlira 

JORGAQI -


Anëtare

Gëzim

VELESHNJA-


Anëtar

Hysen 

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

Shqyrtoi çështjen me: 

Objekt: 
Për miratimin e disa rregullave për regjistrimin e koalicioneve zgjedhore në KQZ.

Baza Ligjore:
Mbështetur në nenin 21, pika 2, nenin 23, pika 1 germa a të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V E N D 0 S I:

1. Dy ose më shumë parti politike të cilat kanë të drejtë sipas nenit 65 të Kodit Zgjedhor të  regjistrohen si koalicion zgjedhor në shkallë vendi, duhet të paraqesin në KQZ një kërkesë për  regjistrimin e koalicionit si subjekt zgjedhor së bashku me marrëveshjen përkatëse.

2. Marrëveshja e koalicionit nënshkruhet nga kryetarët e të gjitha partive pjesëtare dhe duhet të përmbajë:

a) shprehjen e vullnetit të partive pjesëmarrëse për të qenë pjesëtare e këtij koalicioni,

b) emrin e koalicionit,

c) shkronjat nistore të koalicionit, 
d) mënyrën e paraqitjes së kërkesave të koalicionit për regjistrimin e kandidatëve për kryetar të njësive të qeverisjes vendore, pranë KZAZ-ve apo KQZ-së.

e) emrin, mbiemrin e personit të autorizuar nga të gjitha partitë pjesëmarrëse të koalicionit zgjedhor, i cili do të ketë të drejtën të caktojë vëzhgues në KZAZ, KQV dhe në VNV.

f) emrin, mbiemrin e personit të autorizuar nga të gjitha partitë pjesëmarrëse të koalicionit zgjedhor, i cili do të ketë të drejtën të përfaqësojë koalicionin gjatë procedurës së shortit në KQZ, për renditjen e subjekteve zgjedhore në fletën e votimit.

3. Kërkesa për regjistrimin e koalicionit zgjedhor në KQZ duhet të nënshkruhet nga të gjithë kryetarët e partive pjesëmarrëse të koalicionit zgjedhor, ose nga një person i autorizuar prej tyre në marrëveshje. 

4. Personi i autorizuar sipas germës d dhe e, pika 2, e këtij vendimi mund t’ua delegojë këtë të drejtë personave të tjerë sipas KZAZ-ve.
Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

Lefterije
LUZI-

                    Kryetare
Denar           BIBA-                               Zëvendëskryetar

Edlira           JORGAQI-                         Anëtare

Gëzim          VELESHNJA-                     Anëtar
Hysen

OSMANAJ-                       Anëtar

Klement       ZGURI-

         Anëtar

Vera

SHTJEFNI-

         Anëtare

